
Vita

Tù,
faci u to mondu di inchjostru di china

U inchjostru, materia prima si farà parola
A parola ti sigueta :

"Ogni principiu hà a so fine"
Indu a chjostra di l’inchjostru

Poi leghje u principiu
Eiu

possu scrive una fine

Misteru di l’inchjostru negru
Chì scopre u biancore di u lume…

Sumiglia…
Al dilà di mè
Al dilà di tè

Nasce a libertà

Era, sò, saraghju
Era, sì, sarei…

Guarda u to sguardu chì guarda è ti vidarei
I spechji s’aprenu da l’indentru.



Ma, quale hè chì face attu ?
A vita face attu à tutti

A tutti face attu, face attu à u pastore 
Chì chjama la so banda

Vita

Vita

Face attu à l’inguernu di u coppiu lignaghjolu
(dapoi Jesse  u legnu hè croce 

e croce  i crucivia)



Croce è crucivia
i chjassi di a leia
frà omu è animale

Croce è crucivia 
i passi di l’omi mammarecci

A vita face attu
ancu à

l’usufruttu di i doli feminili

face attu
à tutti i ghjimbaspini

a vita

L’azzardu vince ogni volta in buttea di l’anime
A si ghjoca à brische  la nostra la sorte

A vita face attu
A tutti face attu

Face attu à u mare  chì si specchja
indu l’occhji di a cità

Inde i vetri negri 
di a spera chì si move muta

A tutti face attu a vita

Vita

Si vende i fiori di l’omi colti appena nati


